
 
 
 

 

9. februar 2007 
  
Inatsisartut Suleriaasissaanni § 36 imm. 1 naapertorlugu apeqqutit uku Naalakkersuisunut apeqquti-
gaakka: 
 
Naalakkersuisunut apeqqutit ineriartornermikkut akornusikkanut aamma angallarluttunut kol-
legiat najukkallu pillugit kiisalu aamma pineqartunut suliaqartitsinernik imaluunniit qajassuut-
tariaqartunut suliffinnik pilersitsinerit pillugit. 
(Inatsisartuni ilaasortaq Astrid Fleischer Rex,  Demokraatit) 
 
Pissutigisaq: 
Ullutsinni Kalaallit Nunaanni ineriartornermikkut akornusikkat angallarluttullu namminneerlutik qanoq 
ilioriarsinnaanngillat angajoqqaanit qanigisanilluunniit allanit ikiorneqanngikkunik. Aammalu sioqqut-
silluni soraarnerussutisiaqarneq ineriartornermikkut akornusikkanut angallarluttunullu siunissami pe-
riarfissatuaalluni. 
 
Isumaga naapertorlugu pissutsit taamaattut inuiaqatigiinnut atugarissaarfiusunut naleqqulluartuunngil-
lat. Tamanna tunngavigalugu Naalakkersuisunut makkuninnga apeqqutissaqarpunga: 
 
1. Naalakkersuisut ineriartornermikkut akornusikkat angallarluttullu Kalaallit Nunaanni qassiuneri 

ilisimavaat? 
a. Taamaassimanngippat; Naalakkersuisut tassunga tunngasumik kisitsisinik nalunaarsuutinik pis-

sarsiaqarnissaq pilersaarutiginerlugu? 
 
2. Ineriartornermikkut akornusikkat angallarluttullu 18 qaangerlugit ukiullit ullutsinni sunik periarfis-

saqarpat? 
 
3. Naalakkersuisut suliaqartitsinernik imaluunniit qajassuuttariaqartunut suliffinnik pilersitsiumallutik 

suliniutinik aallartitsisimanerlutik? 
a. Taamaassimappat; suliniutit suut pineqarpat? 
b. Taamaassimanngippat; Naalakkersuisut taamaaliornissamik pilersaaruteqarpat? 

  
4. Naalakkersuisut illunik navianaallisakkanik pilersitsinissamut pilersaaruteqarnerlutik, soorlu kolle-

gianik ineriartornermikkut akornusikkanut angallarluttunullu 18 qaangerlugit ukiulinnut? 
a. Taamaassimanngippat; suut patsisigalugit? 

  
5. Naalakkersuisut allanik pineqartumut tunngasunik soqutiginaatilinnik paasissutissiisinnaanerlutik? 
 
 
Apeqqutit tuaviornerpaamik akeqquneqarput ulloq 26. februar 2007 akissuteqarfissatut killigalugu. 


